
Persoalan: 

Boleh ustaz terangkan tentang Takbir Mursal dan Muqayyad yang 

dianjurkan pada sekitar Hari Raya? 

Jawapan: 

وَابِّٰاَلل ّٰ ّٰهِدَايَةًّٰللِصَّ  هُمَّ

Definisi/Takrif/Tasawwur Asas 

Takbir secara literal merujuk kepada lafaz: 

 اَللهُّٰأَكْبَُّٰ

“Allah Maha Besar (Kemuliaan dan KeagunganNya)” 

Perhatian penting: Makna Allah Maha Besar adalah besar 

kemuliaan (‘izzah) dan keagunganNya (‘azomah) dan bukan 

bermakna besar rupa atau saiz kerana rupa (surah) dan saiz 

(hadd/hajm) adalah sifat makhluk dan kedua-duanya adalah 

mustahil bagi Allah. 

Golongan yang menetapkan rupa dan saiz bagi Allah adalah kaum 

Mujassimah yang sesat. 

 

Dari sudut makna yang dikehendaki di dalam perbahasan ini 

adalah merujuk kepada Takbir yang menjadi syiar pada Hari Raya 

Aidil Fitri dan Aidil Adha serta Hari ‘Arafah dan hari-hari Tashriq 

dengan lafaz yang masyhur. 

Hari Raya Aidil Fitri 1 Shawwal 
Hari ‘Arafah 9 Zul Hijjah 
Hari Raya Aidil Adha 10 Zul Hijjah 
Hari Tashriq Pertama 11 Zul Hijjah 
Hari Tashriq Kedua 12 Zul Hijjah 
Hari Tashriq Ketiga 13 Zul Hijjah 
 

Para ulama’ membahagikan takbir bagi Hari Raya kepada dua 

jenis: 

1. Takbir Mursal atau Mutlaq 

2. Takbir Muqayyad 

Takbir Mursal 

Takbir mursal atau mutlaq adalah merujuk kepada takbir yang 

tidak diikat dengan waktu solat fardu. Ia dilakukan pada mana-

mana waktu, tempat dan keadaan (dalam tempoh 

penshariatannya). 

Takbir Muqayyad  

Takbir Muqayyad pula adalah merujuk kepada takbir yang diikat 

dengan waktu solat fardu (atau solat-solat yang lain akan 

disebutkan nanti) dan ia dilakukan selepas solat fardu (atau solat-

solat tersebut). 

Berdasarkan hakikat ini, maka Takbir Muqayyad adalah lebih afdal 

berbanding Takbir Mursal kerana ia merupakan tābiʿ (pengikut) 

bagi solat (Fiqh al-‘Ibadat HDI). 

Hari Raya Aidil Fitri 

Dalil bagi penshariatan takbir bagi Hari Raya Aidil Fitri. Firman 

Allah  (al-Baqarah 2:185): 

 

“(Masa yang diwajibkan kamu berpuasa itu ialah) bulan 

Ramadan yang padanya diturunkan Al-Quran, menjadi 

petunjuk bagi sekalian manusia, dan menjadi keterangan-

keterangan yang menjelaskan petunjuk dan (menjelaskan) 

perbezaan antara yang benar dengan yang salah. Oleh itu, 

sesiapa dari antara kamu yang menyaksikan anak bulan 

Ramadan (atau mengetahuinya), maka hendaklah ia 

berpuasa bulan itu; dan sesiapa yang sakit atau dalam 

musafir maka (bolehlah ia berbuka, Kemudian wajiblah ia 

berpuasa) sebanyak hari yang ditinggalkan itu pada hari-hari 

yang lain. (Dengan ketetapan yang demikian itu) Allah 

menghendaki kamu beroleh kemudahan, dan Ia tidak 

menghendaki kamu menanggung kesukaran. Dan juga 

supaya kamu cukupkan bilangan puasa (sebulan 

Ramadan), dan supaya kamu membesarkan Allah 

kerana mendapat petunjukNya, dan supaya kamu 

bersyukur.” 

Imam Shafie berkata (Mughni al-Muhtaj): 

ةِّّٰٰالُْْرَادُّٰ:ّٰيَقُولُّّٰٰباِلْقُرْآنِّّٰٰالْعُلَمََءِّّٰٰمِنّّْٰٰأَرْضَاهُّّٰٰمَنّّْٰٰسَمِعْت ةُّّٰٰباِلْعِدَّ وْمِ،ّٰعِدَّ ّٰوَباِلتَّكْبيِِّّٰٰالصَّ

كْمََلِّّٰٰعِنْدَّٰ  الِْْ

“Aku telah mendengar orang yang aku redai dari kalangan 

para ulama’ al-Qur’an berkata: Maksud yang dikehendaki 

dengan ‘iddah (bilangan) adalah ‘iddah (bilangan) puasa; 

dan (maksud yang dikehendaki) dengan takbir adalah 

setelah sempurnanya (puasa sebulan Ramadan).” 

Takbir Mursal (Aidil Fitri) 

Takbir Mursal disunatkan untuk dilakukan di rumah-rumah, 

jalan-jalan, masjid-masjid dan pasar-pasar dengan mengangkat 

suara (al-Nawawi, Minhaj al-Talibin), bagi orang yang hadir (tidak 

bermusafir), musafir, lelaki, wanita dan sebagainya (al-Khatib al-

Sharbini, Mughni al-Muhtaj). 

Waktu: Bermula waktunya dari terbenam matahari malam Hari 

Raya Aidil Fitri sehingga Imam melakukan Takbiratul Ihram bagi 

solat Hari Raya [al-azhar] (al-Nawawi, Minhaj al-Talibin). 

Takbir adalah zikir yang paling afdal untuk disibukkan pada waktu 

ini. Bahkan ia lebih utama berbanding amalan Selawat pada waktu 

ini dan lebih utama berbanding Surah al-Kahfi sekiranya malam 

Raya adalah malam Jumaat (Fiqh al-‘Ibadat HDI). 

Takbir Muqayyad (Aidil Fitri) 

Berkenaan Takbir Muqayyad pada Hari Raya Aidil Fitri, terdapat 

dua pandangan mengenainya: 

Pandangan asahh (Minhaj al-

Talibin) 

Pandangan yang disahihkan oleh 

Imam al-Rafi’i 

Ia juga merupakan pandangan 

Imam al-Nawawi di dalam 

kebanyakan kitabnya dan ia 

adalah pandangan muktamad 

mazhab Shafie. 

Takbir Muqayyad tidak 

disunatkan pada malam/Hari 

Raya Aidil Fitri. 

 

(Kerana itu sebahagian kitab 

menyebut Takbir Muqayyad 

hanya ada pada Hari Raya 

Aidil Adha dan tidak ada pada 

Hari Raya Aidil Fitri) 

Pandangan yang dipilih oleh 

Imam al-Nawawi di dalam kitab 

al-Adhkar. 

Nas Imam al-Shafi’i yang 

dinukilkan oleh Imam al-Bayhaqi 

di dalam kitab Fada’il al-Awqat. 

Ini adalah pandangan yang 

diamalkan oleh kebanyakan 

masyarakat (mazhab Shafi’i) 

Takbir Muqayyad disunatkan 

pada malam/Hari Raya Aidil 

Fitri. 

 

Ini bermakna Takbir 

Muqayyad dilakukan selepas 

solat fardu Maghrib, Isyak dan 

Subuh (sebelum solat Hari 

Raya Aidil Fitri). 

(al-Khatib al-Sharbini – Mughni al-Muhtaj) 

Waktu: Berdasarkan pandangan kedua, waktu Takbir Muqayyad 

Aidil Fitri adalah selepas solat fardu Maghrib, Isyak dan Subuh 

pada malam dan siang Hari Raya Aidil Fitri. 

Hari Raya Aidil Adha 

Dalil penshariatan bagi Takbir ketika Hari Raya Aidil Adha adalah 

qiyas/ analogi kepada ayat surah al-Baqarah 2:185 yang 

dinyatakan sebelum ini berkenaan penshariatan Takbir bagi Hari 

Raya Aidil Fitri (Mughni al-Muhtaj). 

Maka berdasarkan ini, perintah Takbir bagi Hari Raya Aidil Fitri 

lebih kuat kerana diperintahkan secara nas dan Takbir bagi Hari 

Raya Aidil Adha ditetapkan dengan qiyas (Mughni al-Muhtaj). 

Sebahagian kitab menyebut bahawa di antara dalil bagi 

penshariatan Takbir bagi Hari Raya Aidil Adha adalah firman 

Allah  (al-Baqarah 2:203): 

 

“Dan sebutlah kamu akan Allah (dengan takbir 

semasa mengerjakan Haji) dalam beberapa hari 

yang tertentu bilangannya. Kemudian sesiapa yang 

segera (meninggalkan Mina) pada hari yang kedua, maka ia 

tidaklah berdosa dan sesiapa yang melambatkan 

(meninggalkan Mina) maka ia juga tidaklah berdosa; 

(ketiadaan dosa itu ialah) bagi orang yang bertaqwa dan 

hendaklah kamu bertaqwa kepada Allah dan ketahuilah 

sesungguhnya kamu akan dihimpunkan kepadanya. 

Imam al-Bukhari berkata: (Saidina) ‘Abdullah Ibn ‘Abbas  

berkata (Sahih al-Bukhari):  

 التشريقّٰأيامّٰالْعدوداتّٰالأيام

“Al-Ayyam al-Ma’dudat (hari-hari yang tertentu) itu adalah 

hari-hari Tashriq (11-13 Zul Hijjah).” 

Takbir Mursal (Aidill Adha) 

Takbir Mursal bagi Aidil Adha disunatkan untuk dilakukan di 

rumah-rumah, jalan-jalan, masjid-masjid dan pasar-pasar dengan 

mengangkat suara (al-Nawawi, Minhaj al-Talibin), bagi orang yang 

hadir (tidak bermusafir), musafir, lelaki, wanita dan sebagainya 

(al-Khatib al-Sharbini, Mughni al-Muhtaj). 

Bermula waktunya dari terbenam matahari malam Hari Raya Aidil 

Adha sehingga Imam melakukan Takbiratul Ihram bagi solat Hari 

Raya [al-azhar] (al-Nawawi, Minhaj al-Talibin). 

Orang Yang Mengerjakan Haji 

Orang yang mengerjakan Haji (dan Umrah) tidak disunatkan 

untuk melakukan Takbir pada malam Hari Raya Aidil Adha kerana 

syiar orang yang melakukan Haji adalah Talbiyah sehinggalah 

solat Zohor pada Hari Raya Haji (atau mereka selesai melakukan 

Tawaf (al-Ifadah) atau berTahallul). 



Q & A Penuntut Ilmu 

9 

Takbir Muqayyad (Aidil Adha) 

Orang Yang Mengerjakan Haji 

Orang yang melakukan Haji disunatkan melakukan Takbir 

Muqayyad seperti berikut: 

Bermula Berakhir 
Zohor Hari Raya Haji 
 
Kerana ini adalah solat mereka 
yang pertama di Mina dan waktu 
berhentinya Talbiyah 
 
Dan ia solat pertama yang 
dilakukan selepas Tahallul (al-
Manhaj al-Qawim) 

Subuh Hari Tashriq yang 
terakhir 
 
Kerana ini adalah solat 
Terakhir mereka di Mina. 

(Mughni al-Muhtaj); (al-Manjaj al-Qawim) 

Ini adalah pandangan azhar. 

Orang Yang Tidak Mengerjakan Haji 

Bagi orang yang tidak melakukan Haji, mereka disunatkan untuk 

melakukan Takbir Muqayyad seperti berikut (dengan tiga 

pandangan yang berbeza): 

Pandangan Ulama’ 

Mazhab Shafie 

Bermula Berakhir 

Pandangan pertama 

(azhar) & (mayshur 

dalam mazhab menurut 

Imam Nawawi di dalam 

al-Majmu’) 

Zohor Hari Raya 

Haji 

 

Kerana mengikut 

orang yang 

Subuh Hari Tashriq 

yang terakhir 

 

Kerana mengikut 

orang yang 

melakukan Haji. melakukan Haji. 

Pandangan kedua Daripada Maghrib 

Malam Hari Raya 

Haji 

Subuh Hari Tashriq 

yang terakhir. 

Pandangan ketiga 

 

Pandangan yang 

diamalkan ( ُعَلىَُوَالْعَمَلُ 

 (هَذَا

 

Berdasarkan perbuatan 

Saidina ‘Umar , 

Saidina ‘Ali , Saidina 

‘Abdullah Ibn Mas’ud  

dan Saidina ‘Abdullah 

Ibn ‘Abbas  tanpa 

diingkari. 

Pandangan Imam 

Nawawi di dalam al-

Tashih dan al-Majmu’. 

Beliau menyatakan ia 

sebagai asahh di dalam 

al-Adhkar. Di dalam al-

Rawdah, Imam Nawawi 

menyatakan ia adalah 

pandangan azhar di sisi 

muhaqqiqin. 

Subuh Hari 

‘Arafah 

Asar Hari Tashriq 

yang terakhir (atau 

terbenamnya 

matahari Hari 

Tashriq yang 

terakhir). 

(Mughni al-Muhtaj) 

Pemerhatian penulis: Namun begitu, berdasarkan amalan Takbir 

Muqayyad di dalam masyarakat Islam di Malaysia, mereka pada 

kebiasaannya menggabungkan pandangan kedua bagi permulaan 

Takbir Muqayyad (solat Maghrib malam Hari Raya Aidil Adha) 

dan pandangan ketiga bagi pengakhiran Takbir Muqayyad (solat 

Asar Hari Tashriq yang terakhir). Dan ia tidak mengapa, insha 

Allah. 

Solat Yang Dituntut Bagi Takbir Muqayyad 

Apakah solat yang dituntut untuk melakukan Takbir Muqayyad? 

Terdapat tiga pandangan yang disebut di dalam Mughni al-Muhtaj. 

Pandangan (1) iaitu azhar: selepas solat jenazah, qada’, 

fardu, nazar, sunat rawatib, sunat mutlaq atau muqayyad 

dan dhat al-sabab seperti tahiyyat al-masjid kerana ia 

adalah syiar waktu ini. 

Dan asas lafaz takbir adalah: 

،ّٰاَللهُ ،ّٰاَللهُّٰأَكْبَُ ،ّٰاَللهُّٰأَكْبَُ ّّٰٰهَّٰإل ّّٰٰلَّّٰٰأَكْبَُ ،ّٰاللهُوَّّٰٰاللهُّٰإلَّ ،ّٰاَللهُّٰأَكْبَُ  مْدُّٰـَّٰالّّْٰٰوَّٰلِلهِِّٰأَكْبَُ

 

Pandangan kedua: hanya dilakukan selepas solat fardu 

sahaja sama ada tunai atau qada’ bagi hari-hari ini atau hari-

hari yang lain yang dilakukan pada waktu ini. 

Pandangan ketiga: hanya dilakukan selepas solat fardu bagi 

hari-hari ini sahaja sama ada tunai atau qada’. 

Lafaz Takbir 

Lafaz takbir yang disunatkan adalah: 

،ّٰاَللهُ ،ّٰاَللهُّٰأَكْبَُ ،ّٰاَللهُّٰأَكْبَُ أَكْبَُ
ّّٰٰهَّٰإل ّّٰٰل1َّّٰٰ ،ّٰاللهُوَّّٰٰاللهُّٰإلَّ ،ّٰاَللهُّٰأَكْبَُ ّٰمْدُّٰـَّٰالّّْٰٰوَّٰلِلهِِّٰأَكْبَُ

(al-Nawawi – Minhaj al-Talibin wa ‘Umdat al-Muftin) – Fasl 

fi al-Takbir al-Mursal wa al-Muqayyad 

Dan disunatkan untuk ditambah: 

 وَأَصِيلًّّٰٰبُكْرَةًّّٰٰاللهِّٰوَسُبْحَانَّٰ  كَثيًِاِّّٰٰللهِّٰمْدُّٰـَوَالّّْٰٰكَبيًِا(ّٰبَُّٰكّْٰأَّّٰٰللهُ)اَّٰ

(al-Nawawi – Minhaj al-Talibin wa ‘Umdat al-Muftin) – Fasl 

fi al-Takbir al-Mursal wa al-Muqayyad 

Dan disunatkan untuk ditambah: 

ّّٰٰهَّٰإل ّّٰٰلَّٰ ّّٰٰنَعْبُدُّّٰٰوَلَّّٰٰ،اللهُّٰإلَّ اهُّّٰٰإلَّ ينَّّٰٰلَهُّّٰٰمُُْلصِِيَّّٰٰإيَّ ّّٰٰهَّٰإل ّّٰٰلَّّٰٰالْكَافرُِونَ،ّٰكَرِهَّّٰٰوَلَوّّْٰٰالدِّ ّٰاللهُّّٰٰإلَّ

ّّٰٰوَعْدَهُ،ّٰصَدَقَّّٰٰ،وَحْدَهُّٰ ّٰجُنْدَهُ(،ّٰعَبْدَهُ،ّٰوَنَصََ ّّٰٰإلَهَّّٰٰلَّّٰٰوَحْدَهُ،ّٰالْأحَْزَابَّّٰٰوَهَزَمَّٰ)وَأَعَزَّ ّٰإلَّ

 أَكْبَُّّٰٰوَاَللهُّٰاللهُ

(al-Khatib al-Sharbini – Mughni al-Muhtaj); (Fath al-Qarib 

al-Mujib) 

Maka lafaz takbir yang sempurna adalah: 

                                            

1  Sebanyak tiga kali, ini adalah pandangan al-Jadid, dan 
berdasarkan riwayat Jabir  dan ‘Abdullah Ibn ‘Abbas . Pada 

pandangan al-Qadim: sebanyak dua kali (Mughni al-Muhtaj). 

،ّٰاَللهُ ،ّٰاَللهُّٰأَكْبَُ ،ّٰاَللهُّٰأَكْبَُ ّّٰٰهَّٰإل ّّٰٰلَّّٰٰأَكْبَُ ،ّٰاللهُوَّّٰٰاللهُّٰإلَّ  مْدُّٰـَالّّْٰٰوَّٰلِلهِِّٰأَكْبَُّّٰٰاَللهُّٰأَكْبَُ

ّٰ  وَأَصِيلًّّٰٰبُكْرَةًّّٰٰاللهِّٰوَسُبْحَانَّٰ كَثيًِاّٰللهِِِّّٰٰمْدُّٰـَوَالّّْٰٰكَبيًِااَللهُّٰأَكْبَُ

ّّٰٰهَّٰإل ّّٰٰلَّٰ ّّٰٰنَعْبُدُّّٰٰوَلَّّٰٰ،اللهُّٰإلَّ اهُّّٰٰإلَّ ينَّّٰٰلَهُّّٰٰمُُْلصِِيَّّٰٰإيَّ ّّٰٰهَّٰإل ّّٰٰلَّّٰٰالْكَافرُِونَ،ّٰكَرِهَّّٰٰوَلَوّّْٰٰالدِّ ّٰاللهُّّٰٰإلَّ

ّّٰٰوَعْدَهُ،ّٰصَدَقَّّٰٰ،وَحْدَهُّٰ ّٰجُنْدَهُ،ّّٰٰعَبْدَهُ،ّٰوَنَصََ ّّٰٰإلَهَّّٰٰلَّّٰٰوَحْدَهُ،ّٰالْأحَْزَابَّّٰٰوَهَزَمَّٰوَأَعَزَّ ّٰإلَّ

 أَكْبَُّّٰٰوَاَللهُّٰاللهُ

 

Bagi lelaki disunatkan dilakukan dengan mengangkat suara kerana 

ia adalah syiar al-yawm (syiar pada hari raya). (Minhaj al-Talibin; 

Mughni al-Muhtaj); (al-Manhaj al-Qawim). 

Bagi wanita dan khuntha tidak disunatkan mengangkat suara (al-

Manhaj al-Qawim) jika ada bersama lelaki bukan mahramnya 

(Mughni al-Muhtaj) dengan kadar hanya dia mendengarnya sahaja 

(Fiqh al-Ibadat HDI). 

Beberapa Tambahan 

 Tidak disunatkan Takbir Muqayyad selepas Sujud Tilawah 

atau Sujud Syukur melainkan di sisi sahib al-Rawnaq 

(Mughni al-Muhtaj). 

 Jika seseorang itu terlupa melakukan Takbir selepas solat, 

maka dibolehkan untuk dia melakukannya apabila 

teringatkannya walaupun jarak waktu itu pendek atau 

panjang (asahh) (Mughni al-Muhtaj). 

 Dan disunatkan juga untuk bertakbir apabila melihat al-

an’am (unta, lembu dan kambing) pada ayyām maʿlūmāt (1-

10 Zul Hijjah) berdasarkan firman Allah  (Al-Hajj 22:28): 

 

“Supaya mereka menyaksikan berbagai perkara yang 

mendatangkan faedah kepada mereka serta 

memperingati dan menyebut nama Allah, pada hari-

hari yang tertentu, kerana pengurniaanNya kepada 

mereka dengan binatang-binatang ternak (untuk 

dijadikan korban); dengan yang demikian makanlah 

kamu dari (daging) binatang-binatang korban itu dan berilah 

makan kepada orang yang susah, yang fakir miskin.” 

Ini juga berdasarkan athar yang dinukilkan daripada para 

sahabat Rasulullah . Al-Marūzī telah meriwayatkan di 

dalam kitab al-ʿĪdayn daripada Mujāhid bahawa beliau 

menyatakan: 

وقَّّٰٰيَأْتيَِانِّّٰٰكَانَاّٰهُرَيْرَةَّّٰٰوَأَبَاّٰعُمَرَّّٰٰبْنَّّٰٰاللهِّٰعَبْدَّّٰٰأَنَّّٰ امَّّٰٰالسُّ انِ،ّٰالْعَشْرِّّٰٰأَيَّ َ ّٰيَأْتيَِانِّّٰٰلَّّٰٰفَيُكَبِّ

وقَّٰ ّّٰٰالسُّ  لذَِلكَِّّٰٰإلَِّ

“Sesungguhnya ʿAbdullāh Bin ʿUmar  dan Abū Hurayrah 

: mereka berdua datang ke pasar pada sepuluh hari (awal 

Zul Ḥijjah) dan lantas mereka bertakbir. Mereka berdua 

tidak datang ke pasar melainkan untuk itu (bertakbir).” 

(al-Suyuti – Natijat al-Fikr fi al-Jahr bi al-Dhikr) 

Faedah Tambahan: 

Ashhur al-Hajj al-Ma’lumat 
 
Bulan-bulan Haji yang 
ditentukan 

Shawwal, Zul Qi’dah dan Zul Hijjah 

Ayyam al-Hajj al-Ma’lumat 
 
Hari-hari Haji yang 
ditentukan 

Hari Tarwiyah – 8 Zul Hijjah 
Hari ‘Arafah – 9 Zul Hijjah 
Hari al-Nahr – 10 Zul Hijjah 
Hari Tashriq – 11-13 Zul Hijjah 
 

Hari al-Qarr – 11 Zul Hijjah 
Hari al-Ru’us – 12 Zul Hijjah 
Hari al-Sadr – 13 Zul Hijjah 

 
Ayyam Ma’lumat  
 

1 – 10 Zul Hijjah 

Ayyam al-Hajj al-Ma’dudat Hari-hari Tashriq – 11 -13 Zul 
Hijjah 

 

ّٰمُّّٰتَّٰأَّّٰٰهُّٰمُّٰلّْٰعِّٰوَّّٰٰمُّٰلَّٰعّْٰأَّّٰٰاللهُوَّٰ

Disediakan oleh al-faqīr ilā Allāh al-Ghanī al-Ḥamīd: 

Dr. Abdullaah Jalil, Nilai, Negeri Sembilan. 
 
https://penuntutilmu.com  

